
Ӱлӱкӱннер 

 

Кізілернің чуртазында аймах ӱлӱкӱннер таныхталчалар. Кӧзідімге алза: 

чоннар ӱлӱкӱннері, хазна ӱлӱкӱннері паза худай ӱлӱкӱннері. 

Аймах чоннарның постарының ӱлӱкӱннері пар. Хакас чонының 

пайрамнары парох. Хакас чонының мындағ ӱлӱкӱннері пар: Чыл пазы, Чир-ине 

кӱні, Пастағы кӱгӱрт пайрамы, Тун пайрам, Пай хазың, Улуғ кӱн (Кӱн пазы), 

Ӱртӱн тойы. 

Чыл пазы кӧрік айының 22-ҷі кӱнінде таныхталҷаң, хосхар айының 22-ҷі 

кӱнінде — Чир-ине кӱні; силкер айында — Пастағы кӱгӱрт  пай рамы; хандых 

айында, ай наазында — Тун пайрам, аның пасха ады — Тун айран; хандых 

айында, ай толызында — Пай хазың; хандых айының 22-ҷі кӱнінде — Улуғ кӱн, 

пасха ады — Кӱн пазы; ӱртӱн айының 22-ҷі кӱнінде — Ӱртӱн тойы. 

Сағамғы туста пу ӱлӱкӱннернің аразында Чыл пазын, Чир-ине кӱнін паза 

Тун пайрамны чыл сай таныхталчатхан ӱлӱкӱннерге санирға чарир. 

Чыл сай таныхталчатхан Хазна ӱлӱкӱннер санына ідӧк Наа чыл, Чир-

суубыс арачылағҷызының кӱні, Чоннар аразындағы ипчілер кӱні, Часхы паза 

істеніс ӱлӱкӱні, Чиңіс кӱні, Россия кӱні кірчелер. 

Худай ӱлӱкӱннерін худайға киртінчеткеннер тутчалар. 

Тун пайрам – пастағы сӱттiң (айранның) ӱлӱкӱнi. 

 

Идер тоғыстар 

 

1. Текстті тӱрк тіліне тілбестеңер. 

 

2. Сурығларға нандырыңар. 



1. Кізілернің чуртазында хайдағ ӱлӱкӱннер пар? 

2. Хакас чонының хайдағ ӱлӱкӱннер пар? 

3. Чыл пазы ӱлӱкӱн хаҷан таныхталча? 

4. Чир-ине кӱні хаҷан таныхталча? 

5. Тун пайрам хаҷан таныхталча? 

6. Хайдағ ӱлӱкӱннер хазна ӱлӱкӱннерінің санына кірчелер? 

7. Худай ӱлӱкӱннерін кемнер тутчалар? 

 

3. Пос чирлерге киліскек хозымнар кире пас салыңар, нименің хозымы 

полғанын ӱстӱнде таныхтаңар. 

1. Кізілер____ чуртазын____ аймах ӱлӱкӱн____ таныхталчалар. 

2. Аймах чоннар____ постарының ӱлӱкӱннер___ пар. 

3. Хакас чоны____ мындағ ӱлӱкӱннер___ пар: Чыл пазы, Чир-ине кӱні, Пастағы 

кӱгӱрт пайрамы, Тун пайрам, Пай хазың, Улуғ кӱн (Кӱн пазы), Ӱртӱн тойы. 

4. Чыл пазы кӧрік айы____ 22-ҷі кӱнін___ таныхтал____. 

5. Сағамғы тус___ пу ӱлӱкӱннер____ аразын___ Чыл пазын, Чир-ине кӱнін паза 

Тун пайрамны чыл сай таныхталчатхан ӱлӱкӱннер___ санирға чарир. 

6. Чыл сай таныхталчатхан Хазна ӱлӱкӱн___ санына ідӧк Наа чыл, Чир-суубыс 

арачылағҷызы___ кӱн___, Чоннар аразындағы ипчі____ кӱні, Часхы паза істеніс 

ӱлӱкӱні, Чиңіс кӱні, Россия кӱні кірче____. 

7. Ӱлӱкӱн полған на чыл___ хандых айын____ чазы____ ирт____. 

 

4. Хынған кизекті кӧрбин чоохтирға тимнен саларға. 

 

5. Текст хоостыра ікі кізінің чооғын пӱдіріңер. 

